
（566b）增壹阿含
經卷第五
東晉罽賓三藏瞿曇僧伽提婆譯

不逮
品第十一

第一經（EĀ11：1）

解題

《佛光阿含藏．增一含經（一）》，151頁，注4：「本經敍說滅盡貪欲一法，得證阿那含。小部‧如是語經(It. 1. Rāga 貪)。」
　　
聞如是：
　　一時，佛在舍衛國祇樹給孤獨園。
　　爾時，世尊告諸比丘：「當滅一法，我證卿
等成阿那含
。云何為一法？所謂貪欲。諸
比丘！當滅貪欲，我證卿等得阿那含。」
　　爾時，世尊便說此偈：
　　貪淫之所染，眾生墮惡趣
；
　　當勤
捨貪欲，便成阿那含。
　　爾時，諸比丘聞佛所說，歡喜奉行！

第二經（EĀ 11：2）

解題

《佛光阿含藏．增一含經（一）》，153頁，注2：「本經敍說滅盡瞋恚一法，得證阿那含。小部‧如是語經(It. 2. Dosa 瞋)。」

　　聞如是：
　　一時，佛在舍衛國祇樹給孤獨園。
　　爾時，世尊告諸比丘：「當滅一法，我證汝等成阿那含。云何為一法？所謂瞋恚是。諸比丘！當滅瞋恚，我證汝等得阿那含。」
　　爾時，世尊便說此偈：
　　  瞋恚之所染，眾生墮惡趣；
　　  當勤捨瞋恚，便成阿那含。
　　爾時，諸比丘聞佛所說，歡喜奉行！

第三經（EĀ 11：3）

解題

《佛光阿含藏．增一含經（一）》，153頁，注3：「本經敍說滅盡愚癡一法，得證阿那含。小部‧如是語經(It. 3. Moha 癡)。」
　　
聞如是：
　　一時，佛在舍衛國祇樹給孤獨園。
　　爾時，世尊告諸比丘：「當滅一法，捨離一法，我證汝等成阿那含。云何為一法？所謂愚癡
。是故
，諸比丘！當滅愚癡，我與卿等證阿那含。」
　　爾時，世尊便說此偈：
　　  愚癡之所染，眾生墮惡趣；
　　  當勤捨愚癡，便成阿那含。
　　爾時，諸比丘聞佛所說，歡喜奉行！

（566c）第四經（EĀ 11：4）

解題

《佛光阿含藏．增一含經（一）》，153頁，注6：「本經敍說滅盡慳貪一法，得證阿那含。小部‧如是語經(It. 5. Makkha 覆)。」
　　
聞如是：
　　一時，佛在舍衛國祇樹給孤獨園。
　　爾時，世尊告諸比丘：「當滅一法，捨離一法，我證汝等成阿那含。云何為一法？所謂慳貪。是故，諸比丘！當滅慳貪，我
證汝
等得阿那含
。」
　　爾時，世尊便說此偈：
　　  慳貪之所染，眾生墮惡趣；
　　  當勤捨慳貪，便成阿那含。
　　爾時，諸比丘聞佛所說，歡喜奉行！

第五經（EĀ11：5）

解題

《佛光阿含藏．增一含經（一）》，155頁，注4：「本經敍說惡心不降伏，受諸苦報；故當分別心，思惟心，善念諸善本。增支部(A. 1. 3. 9. Abhāvitacitta dukkhādhivāha ◎不修心引苦)。」
　　
聞如是：
　　一時，佛在舍衛國祇樹給孤獨園。
　　爾時，世尊告諸比丘：「我於此眾初不見一法不可降伏，難得時宜
，受諸苦報，所謂心是。諸比丘！此心不可降伏，難得時宜，受諸苦報。是故，諸比丘！當分別心，當思惟心，善念諸善本。如是，諸比丘！當作是學！」
　　爾時，諸比丘聞佛所說，歡喜奉行！

第六經（EĀ 11：6）

解題

《佛光阿含藏．增一含經（一）》，155頁，注5：「本經敍說降伏惡心，受諸善報；故當分別心，思惟心，善念諸善本。增支部(A. 1. 3. 10. Bhāvitacitta sukhādhivāha ◎修心引樂)。」
　　
聞如是：
　　一時，佛在舍衛國祇樹給孤獨園。
　　爾時，世尊告諸比丘：「我於此眾初不見一法易降伏者，易得時宜，受諸善報，所謂心是。諸比丘！當分別心，善念諸善本。如是，諸比丘！當作是學！」
　　爾時，諸比丘聞佛所說，歡喜奉行！

第七經（EĀ11：7）

解題

《佛光阿含藏．增一含經（一）》，155頁，注6：「本經敍說繫念財物，心生染著，甚難捨，便於大眾中作妄語，令人墮三惡道中；染著財物之心，已生者當捨，未生者令勿生。相應部(S. 17. 11～20.Pāti etc. 鉢等)。」 
　　
聞如是：
　　一時，佛在舍衛國祇樹給孤獨園。
　　爾時，世尊告諸比丘：「於此眾中若有一人而作是念，我悉知之。然後
此人不以
飲食，在大眾中而虛妄語。我或復
於異時，觀見此人，生染著心，念於財物，便於大眾中而作妄語。所以然者，諸比丘！財物染著甚為難捨，令人墜墮三惡道中，不
得至無為之處！是故，諸比丘！已生此心，便當捨（567a）離；設未生者，勿復興心染著財物。如是，諸比丘！當作是學！」
　　爾時，諸比丘聞佛所說，歡喜奉行！

第八經（EĀ11：8）

解題

《佛光阿含藏．增一含經（一）》，157頁，注4：「本經敍說繫念財物，心生染著，甚難捨，便於大眾中作妄語，令人墮三惡道中；染著財物之心，已生者當捨，未生者令勿生。相應部(S. 17. 11～20.Pāti etc. 鉢等)。」
　　
聞如是：
　　一時，佛在舍衛國祇樹給孤獨園。
　　爾時，世尊告諸比丘：「於此眾中而作是念：正使
命斷，不於眾中而作妄語。我或復於異時
觀見此人，生染著心，念於財物，便於大眾中而作妄語。所以然者，諸比丘！財物染著甚為難捨，令人墮
三惡道中，不得至無為之處！是故，諸比丘！已
生此心，便當捨離；若未生者，勿復興心
染著財物。如是，諸比丘！當作是學！」
　　爾時，諸比丘聞佛所說，歡喜奉行！

第九經（EĀ11：9）

解題
《佛光阿含藏．增一含經（一）》，157頁，注7：「本經敍說提婆達兜愚癡，貪著利養，作五逆罪，經累劫不可救拔，譬如有人墮深厠中，無一淨處，或有人欲援拔之，以穢故，又捨之而去。比丘當捨貪著利養之心。」 
　　
聞如是：
　　一時，佛在羅閱
城
迦蘭陀竹園
所，與大比丘眾五百人俱。
　　爾時，世尊告諸比丘：「云何，諸比丘！頗有見提婆達兜
清白之法乎？然復提婆達兜為惡深重，受罪經劫不可療治。於我法中，不見毫
釐之善
可稱記者。以是之故，我今
說提婆達兜諸罪之原首
不可療治。猶如有人而墮深廁，形體
沒溺，無有
一淨處。有人欲來濟拔其命，安置淨處。遍觀廁側及彼人身，頗有淨處，吾欲手捉拔濟出之。彼人熟視
，無一淨處而可捉者，便捨而去。如是，諸比丘！我觀提婆達兜愚癡之人，不見毫釐之法
而可記者，受罪經劫不可療治。所以然者，提婆達兜愚癡專意
，偏著利養，作五逆罪
已，身壞命終，生惡趣中。如是，諸比丘！利養深重，令人不得至安隱之
處！
是故，諸比丘！（567b）以
生利養心，便
當捨離；若未生者，勿興染
心。如是，諸比丘！當作是學！」
　　爾時，諸比丘聞佛所說，歡喜奉行！

第十經（EĀ11：10）

解題

《佛光阿含藏．增一含經（一）》，159頁，注12：「本經敍說一比丘懷疑佛記調達之罪，問於阿難，阿難請佛開示。佛告訴該比丘：調達愚癡，起染著心，造五逆重罪，身壞命終墮地獄；利養心重，將壞人善本，比丘當斷利養」
　　
一、序分
聞如是：
　　一時，佛在羅閱城迦蘭陀竹園所，與大比丘眾五百人俱。
二、正宗分

（一）、如來記別調達受罪一劫不可療治
爾時，有一比丘聞如來記別
調達，受罪一劫不可療治。時，彼比丘便至尊者阿難所，共相問訊已，在一面坐。
爾時，彼比丘問阿難曰：「云何，阿難！如來盡觀提婆達兜原本
已，然後記別，受罪一劫不可療治乎？頗有所由
可得而
記耶？」
　　時，阿難告曰：「如來所說終不虛設
，身口所行而無有異。如來真實記提婆達兜別
，受罪深重，當經一劫不可療治。」
　　爾時，尊者阿難卽從座
起至世尊所，頭面禮足，在一面住。爾時，阿難白世尊曰：「有一比丘來至我所，而作是說：『云何，阿難！如來盡觀提婆達兜原本已，然後記別，受罪一劫不可療治乎？頗有因緣可得記別耶？』作是語已，各自捨
去。」
　　世尊告曰：「彼比丘者必晚暮
學出家，未久方來至我法中耳！如來所說終不虛妄，云何於中復起猶豫？」
　　爾時，世尊告阿難曰：「汝往至彼，語
比丘言：『如來呼卿。』」
　　阿難對曰：「如是，世尊！」
　　是時，阿難受世尊教，便往至
彼比丘所。到已，語彼比丘曰：「如來呼
卿！」
　　彼
比丘對曰：「如是，尊者！」
　　爾時，彼比丘便嚴衣服，共阿難至世尊所。到已，禮世尊足，在一面坐。
　　爾時，世尊告
彼比丘：「云何，愚人！汝不信如來所說乎？如來所教無有虛妄，汝今乃欲求如來虛妄！」
　　時，彼比丘（567c）白世尊曰：「提
婆達兜比丘者，有大神力，有大威勢。云何世尊記彼一劫受重罪
耶？」
　　佛告比丘
曰：「護汝口語！勿於長夜受苦無量。」
（二）、如來釋：為何調達受罪一劫不可療治
1、世尊說偈
爾時，世尊便說此偈：
　　  遊禪
世俗通，至
竟
無解脫；
　　  不造滅盡跡，復還墮地獄。
2、提婆達兜無有毫釐善法
若使我當見提婆達兜，身有毫釐之善法者，我終不記彼提婆達兜受罪一劫不可療治。是故，愚人！我不見提婆達兜有毫釐之
善法，以是故，記彼提婆達兜受罪一劫不可療治。
3、提婆達兜貪著利養，起染著心，作五逆惡

所以然者，提婆達兜愚癡，貪著利養，起染著心，作五逆惡，身壞命終，入地獄中。所以然者，利養心重，敗人善本，令人不到安隱之處！
（三）、設有利養心起，便當求滅
是故，諸比丘！設有利養心起，便當求滅；若不有心，勿興想著。如是，諸比丘！當作是學！
　（四）、比丘悔過
爾時，彼比丘從座起，整衣服，禮世尊足，白世尊曰：「今自
悔過，唯願垂恕！愚癡所致，造不善行，如來所說，無有二言
，然我愚癡
，起猶豫
想。唯願世尊受我悔過，改往修來！」乃至再三。
　　世尊告曰：「善哉！比丘！悔汝所念，恕汝不及
，莫於如來興猶豫想。今受汝悔過，後更莫作。」乃至三四。
  爾時，世尊便說此偈：
　　設有作重罪，悔過更不犯；
　　此人應禁戒，拔其罪根原。
三、流通分
爾時，彼比丘及四部眾聞佛所說，歡喜奉行！
　　　
四種阿那含
，二心
及二食
，
　　　婆達二契經
，智者當覺知。
� 含＝鋡【聖】（大正2，566d，n.7）。


� （東晉…譯）十三字＝符秦建元年三藏曇摩難提譯【宋】【元】，＝符秦三藏曇摩難提譯【明】，〔東晉…譯〕－【聖】（大正2，566d，n.8）。


� 不逮＝不還【宋】【元】【明】（大正2，566d，n.9）。


� 【卿】：古代對男子的敬稱。（《漢語大詞典（二）》，p.544）。


�〔1〕《佛光阿含藏．增一含經（一）》，151頁，注5：「阿那含(anāgamin)(巴)，譯為不還果，斷五下分結者得入此位，不再來世間，而生於五淨居天入般涅槃。」


〔2〕《阿毘達磨俱舍論》卷21〈5 分別隨眠品〉：「何等為五﹖謂有身見、戒禁取、疑、欲貪、瞋恚。何緣此五名順下分﹖此五順益下分界故，謂唯欲界得下分名。此五於彼能為順益，由後二種不能超欲界，設有能超由前三還下，如守獄卒防邏人故。」(大正29，109a4)。


� （是）＋諸【宋】【元】【明】（大正2，566d，n.10）。


� 《佛光阿含藏．增一含經（一）》，153頁，注1：「惡趣(duggati)(巴)，即地獄、餓鬼、畜生三惡道。」


� 懃＝勤【宋】＊【元】＊【明】＊（大正2，566d，n.11）。


� 《佛光阿含藏．增一含經（一）》，153頁，注4：「愚癡(moha)(巴)，即於諸事理闇昧不明，與貪、瞋合稱三毒，為三不善根之一。」


� 〔故〕－【宋】＊【元】＊【明】＊（大正2，566d，n.12）。


� 我＋（今）【宋】【元】【明】（大正2，566d，n.13）。


� 汝＝卿【宋】【元】【明】（大正2，566d，n.14）。


� （得）＋阿那含【宋】【元】【明】，（成）＋阿那含【聖】（大正2，566d，n.15）。


� 【時宜】：當時的需要或風尚。（《漢語大詞典（五）》，p.691）。


� 後＝復【宋】【元】【明】（大正2，566d，n.16）。


� 【不以】：不為，不因。（《漢語大詞典（一），p.394》）。


� 或復＝復或【宋】【元】【明】（大正2，566d，n.17）。


� 不＋（能）【宋】＊【元】＊【明】（大正2，566d，n.18）。


� 【正使】：縱使；即使。（《漢語大詞典（五）》，p.302）。


� 【異時】：不同時候。（《漢語大詞典（七）》，p.1341）。


� （墜）＋墮【宋】【元】【明】（大正2，567d，n.1）。


� 已＝以【聖】（大正2，567d，n.2）。


� 【興心】：打定主意，存心。（《漢語大詞典（二）》，p.163）。


� 羅閱＋（祇）【宋】＊【元】＊【明】＊（大正2，567d，n.3）。


� 〔1〕城＝域【宋】【元】（大正2，567d，n.4）。


〔2〕《佛光阿含藏．增一含經（一）》，157頁，注8：「羅閱城(Rājagaha)(巴)，譯為王舍城，為古代中印度摩揭陀國之首府，多出勝上吉祥香茅，故又名上茅城。「閱」字之下，宋、元、明三本均有一「祇」字。「城」，宋、元二本均作「域」。」 


� 《佛光阿含藏．增一含經（一）》，157頁，注9：「迦蘭陀竹園(Veḷuvana-kalandakanivāpa)(巴)，又作鵲封竹園、鶖鷺池邊竹林、多鳥竹園，略稱竹園、竹林。即竹林精舍。位於摩揭陀國羅閱城北方，係佛教史上第一座精舍。有關此精舍的建立，一說由迦蘭陀地方士紳所捐，一說由頻婆娑羅王所奉施。」


� 《佛光阿含藏．增一含經（一）》，159頁，注1：「提婆達兜(Devadatta)(巴)，又作調達，簡稱提婆，釋尊之從弟，釋尊成道後出家為佛弟子，因嫉妒世尊之名望，貪著利養，誘五百比丘別立教團。教唆阿闍世太子弒父篡位，欲殺世尊自立為佛。後阿闍世王懺悔，皈依佛陀，提婆因造五逆罪，命終墮地獄。」


� 毫＝豪【聖】＊（大正2，567d，n.5）。


� 善＋（法）【宋】【元】【明】（大正2，567d，n.6）。


� （於）＋今【宋】【元】【明】（大正2，567d，n.7）。


� 【元首】：為首者，禍首。（《漢語大詞典（二）》，p207）。


� 【形體】：身體。（《漢語大詞典（三）》，p1112）。


� 〔有〕－【宋】【元】【明】（大正2，567d，n. 8）。


� 【熟視】：注目細看。（《漢語大詞典（七）》，p242）。


� （善）＋法【宋】【元】【明】（大正2，567d，n.9）。


� 【專意】.專心；心思專用於某事。（《漢語大詞典（二）》，p1270）。


� 《佛光阿含藏．增一含經（一）》，159頁，注7：「五逆罪：又作五無間業(pañca kammāni ānantarikāni)(巴)，即殺父、殺母、殺阿羅漢、破和合僧、出佛身血。破和合僧即破壞僧團之和合，出佛身血即危害佛身。」


� 〔之〕－【宋】【元】【明】（大正2，567d，n.10）。


� 以＝已【宋】＊【元】＊【明】＊（大正2，567d，n.11）。


� 〔便〕－【宋】【元】【明】（大正2，567d，n.12）。


� 染＋（著）【元】【明】（大正2，567d，n.13）。


� 記別＝記莂【宋】【元】【明】【聖】＊（大正2，567d，n.14）。


� 【原本】：追溯事物的由來。（《漢語大詞典（一）》，p.927）。


� 【所由】：所自，所從來。（《漢語大詞典（七）》，p.348）。


� 而＝受【宋】【元】【明】，而＋（授）【聖】（大正2，567d，n.15）。


� 【虛設】：謂虛撰，空談。（《漢語大詞典（八）》，p.814）。


� 〔別〕－【聖】（大正2，567d，n.16）。


� 從坐＝從座【宋】＊【元】＊【明】＊（大正2，567d，n.17）。


� 【捨】：離開。（《漢語大詞典（六）》，p.685）。


� 晚暮＝晚慕（大正2，567d，n.18）。


� 語＝諸【聖】（大正2，567d，n.19）。


� 〔至〕－【宋】【元】【明】（大正2，567d，n.20）。


� 呼＝喚【宋】【元】【明】（大正2，567d，n.21）。


� 〔彼〕－【宋】【元】【明】（大正2，567d，n.22）。


� 告＝問【宋】【元】【明】【聖】（大正2，567d，n.23）。


� （是）＋提【宋】【元】【明】（大正2，567d，n.24）。


� 罪重＝重罪【宋】【元】【明】（大正2，567d，n.25）。


� 〔比丘〕－【宋】【元】【明】（大正2，567d，n26.）。


� 禪＝神【元】【明】（大正2，567d，n.27）。


� 至＝終【宋】【元】【明】（大正2，567d，n.28）。


� 【至竟】：副詞，猶究竟。（《漢語大詞典（八）》，p.782）。


� 〔之〕－【宋】【元】【明】（大正2，567d，n.29）。


� 今自＝自今【宋】【元】【明】（大正2，567d，n.30）。


� 【二言】：猶異言；不同看法。（《漢語大詞典（一）》，p.115）。


� 愚癡＝愚騃【宋】【元】【明】（大正2，567d，n.31）。


� 【猶豫】亦作“猶移”。遲疑不決。（《漢語大詞典（五）》，p93）。 


� 【不及】：猶未達，不識。（《漢語大詞典（一）》，p.394）。


� [1]《增壹阿含經》卷5〈11 不逮品〉：（第一經）(大正2,566b6)


   [2]《增壹阿含經》卷5〈11 不逮品〉：（第二經）(大正2, 556b14)


   [3]《增壹阿含經》卷5〈11 不逮品〉：（第三經）(大正2, 566b22)


   [4]《增壹阿含經》卷5〈11 不逮品〉：（第四經）(大正2, 566c1)


� [1]《增壹阿含經》卷5〈11 不逮品〉：（第五經）(大正2, 566 c9)


   [2]《增壹阿含經》卷5〈11 不逮品〉：（第六經）(大正2, 566c16)


� [1]《增壹阿含經》卷5〈11 不逮品〉：（第七經）(大正2, 566c22)


   [2]《增壹阿含經》卷5〈11 不逮品〉：（第八經）(大正2, 567a4)


� [1]《增壹阿含經》卷5〈11 不逮品〉：（第九經）(大正2, 567a14)


   [2]《增壹阿含經》卷5〈11 不逮品〉：（第十經）」(大正2, 567b4)

